
P A R A T H E N I E
Duke u nisur nga dëshira për njohjen e vënd-lindjes apo të prejardhjes, jemi munduar që në botimin e këtij libri të ritrajtojmë sipas fakteve dhe dokumentave historike, gjenezën, historinë dhe bukuritë natyrore që ofron fshati Nivicë e Kurveleshit të Sipërm .

Në hartimin e tij jemi mbështetur në librin ״Nivica përmes shekujve të historisë״ , i vitit 1971, botim i grup autorëve niviciotë Hysni Bega, Xhevdet Beqo, Novruz Kaçupi dhe Zenel Merjo, të cilët  kanë meritën e një pune shumë serioze e të vështirë për  pasqyrimin e historikut të këtij fshati nëpërmjet fakteve e dokumentave historikë, duke mos sajuar e vendosur pllaka mermeri për ngjarje të pa qëna si ndonjë fshat i kesaj krahine.  

Por duke u nisur nga viti i botimit të tij si dhe ndikimeve të ndryshme të asaj kohe, historinë e këtij fshati e kemi trajtuar në një këndvështrim më realist duke e pasuruar atë me dokumente të reja të pa trajtuara në botimin e viti 1971. Ky botim është ndarë në pesë  kapituj kryesorë:
Në kapitullin e parë “Gjeneza  e fshatit Nivicë”, krahas vendodhjes së krahinës në tërësi e fshatit në veçanti, kemi trajtuar sipas burimeve shkencore edhe prejardhjen e emrit të kësaj krahine “Kurvelesh” nga emri i fisit të fundit Ilir që ka banuar në këto troje “Korvesej”. 
Historinë e krijimit të këtij fshati rreth shek IV-II para erës së re, periudhës së ndërtimit të Kalasë, prejardhjen e emrit, etj duke e pasuruar edhe me elementë të rinj arkeologjikë të zbuluara  në këtë  fshat e  të pa  trajtuara  në  historikun  e  vitit

1971 për faktin se ato janë zbuluar e trajtuar nga arkeologët tanë në vitet mbas botimit te tij. 
Njё ndёr objektet shumё tё rёndёsishme qё dhe vёrteton mё sё miri lashtёsinё e kёtij fshati janё figurat prej bronxi të  Zeusit  rrufehedhës dhe të shqiponjës krahas objekteve  të tjera si amfora, kupa, pjata, stoli, monedha amante, epirote etj të cilat sipas Prof. Dr. Skënder Anamalit 

“datohen në shekujt III-I para erës së re, që ka qënë edhe koha e lulëzimit të qytezës Ilire në Nivicë të Kurveleshit”.
Në kapitullin e dytë  “Popullsia” është parë si në  drejtim  te rritjes dhe në drejtim të ndryshimeve të vendbanimeve te saj në periudhën  mbas  daljes  nga  kalaja. Për  here  të  parë kjo popullsi është trajtuar jo vetëm në tërësi por e ndarë sipas lagjeve dhe mëhallëve  që  përbënin këto  lagje si dhe ajo që është më kryesorja janë trajtuar të emertuara të gjitha fiset e këtij fshati. 
Këto emërtime janë si në kohën e herëshme të tyre, mbas ndrimit të fesë në fund të shek.XVII-të.
Në kapitullin e tretë  “ Besimi  fetar  dhe e drejta zakonore” krahas historikut  të  ndёrrimit  të  fesë   trajtohet   edhe   rregullimi  i  mardhënieve ekonomiko-shoqërore sipas te drejtës zakonore të Labërisë . 
Në kapitullin e Katërt “Historia e luftrave për mbijetesë” është trajtuar kronologjikisht dhe e koncentruar ku historinë e ketij fshatit e kemi trajtuar të lidhur ngushtë me krahinën në të cilën bën pjesë dhe me ngjarjet e mëdha të të gjithë kombit tonë duke i dhënë vendin e duhur çdo ngjarje historike historike, si luftrat  kundër  sundimit të gjatë otoman i 

                              Nivica     Historiko – Turistike                    7
cili Nivicën me fermanët e tij e ka quajtur si “Fshati më i pa bindur”. 
Më shumë jemi përqëndruar në kryengritjet kundër tanzimatit ku dhe spikati më së miri dhe figura e kryetrimit të krahinës së Kurveleshit të Sipërm Hodo Nivica (Beqohita) , që së bashku me Gjolek Kuçin, veç nga kapedanët e tjere të kësaj kryengritje Rrapo Hekali, Tafil Buzi dhe Celo Picari, e vazhdun luftën deri sa dhanë jetën e  tyre   për   mbrojtjen  e  kufive  veriore  të Shqiperisë   nga ushtritë malazeze. 
( Jo se Hodo Nivica ishte nga ky fshat por historikisht ka qënë një nga komandantet e gjithë krahinës së Kurveleshit. Hodua luftojë kunder perandorisë osmane nga viti 1833 e deri sa dha jetën në vitin 1852, pra për 19 vjet rrjesht, e sot është për të ardhur keq që në rrethin e Tepelenes  me emrin e tij nuk është nderuar asnjë objekt, ndërkohe është vendi të falenderojmë Bashkine e Sarandes qe me emrin e Hodo Nivicës ka emërtuar një rrugë të këtij qyteti).

Këta  kapedane  te vegjëlise nga vitet 1833 deri në vitin 

1852 pra për rreth 19 vjet luftuan pa pushim kundër pushtuesve turq , duke u bërë kështu pikënisje  për kryengritje të tjera të cilat çuan në pavarësine e vendit tonë.
Po citojmë pa koment  të madhin  Fan Noli i cili ka thënë : 
“.......Thonë se Shqiptarët s’kanë pasur patriotizëm. Gjë më e gabuar se kjo s’ka! Hapni “Bletën Shqiptare” të Eftim Mitkos ku dua t’i  u them një nga këto vjersha:
Hajde, more Rrapo o lule
Topi bam e ti po tutje

Plumbat të binin mbi supe

                                 As u trëmbe as u tute.

                                 Se Hodo Nivica shkoi
Kofshën derrit ja dërmoi

Ngriti flamurin te kroi.

                     Pse lëfton, o derëzi?

As për mua, as për ti,

Po për gjithë Shqipëri !

 Në kapitullin e pestë  “Natyra dhe prespektiva”duke u nisur nga qëllimi që  ky  botim  të  mos  jetë thjesht historik por të jetë në formën e një  guide historiko-turistike ku historia ti sherbejë zhvillimit të turizmit është trajtuar gjëndja ekonomike, rrugët e zhvillimit të saj si rezultat dhe i ndryshimit të formës pronësisë, nga kalimi i pronës së përbashkët në atë private nëpërmjet ekonomisë tregut, pasuritë natyrore, pamjet më të bukura jo  vetëm ato natyrore, që për këtë fshat janë me shumicë e të veçanta, por edhe ato historike si kalaja, urat harkore me qemer guri, zeusi flakehedhës, shqiponja  të cilat  janë  objekte  konkrete  në  funksion  të  zhvillimit   të turizmit për këtë fshat.
Pregatitja  dhe botimi i këtij albumi nuk do të thotë se është shkruar çdo gjë për këtë fshat, prandaj vrejtjet, sygjerimet si dhe botime të tjera do ta pasqyrojnë dhe pasurojnë më së miri  historinë e këtij fshati kaq të lashtë.
                                                                             2003-2010                                          

                                                                   AUTORI

GJENEZA 
          Krahina e Kurveleshit shtrihet në perëndim midis Lumit të Shushicës dhe atij të Borshit, në veri dhe verilindje ka kufi lumin e Vjosës dhe në jug Kardhiqin dhe ka një siperfaqe të përgjithshme prej afro 700 km2. 

Sipas dokumenteve ekzistuese kjo krahinë është organizuar si njësi më vehte, të emërtuar Kurvelesh, me 33 fshatra nga pushtuesit osmanë në fund të shek të XVI-te (sipas regjistrit të vitit 1583). Megjithatë duhet theksuar  se banorët e kësaj treve i rregullonin mardhëniet e ndryshme shoqërore sipas te drejtës së tyre  zakonore dhe jo ligjeve osmane, duke u vetqeverisur thuajse gjatë gjithë pushtimit osman.

Qendra e krahinës Kurveleshit ka lëvizur sipas zhvillimeve të kohës nga Himara, në Kuç dhe në Progonat. Pas luftes së parë botërore në vitin 1923, Kurveleshi u bë serish njësi administrative në shkalle nënprefekture, por këtë radhë vetëm me 15 fshatra, kryesisht me fshatrat tradicionale etnokulturore, me qendrën e nënprefekturës në Gusmar. Ajo përbëhej nga tre komuna që ishin : 

-Komuna (Krahinaria) e Kolonjës me fshatrat Golem,Picar, Kolonjë, Medar e Kaparjel. Kjo komunë në vitin 1936, për shkak të vështirësive të komunikimit me qendrën e nënprefekturës në Gusmar, sidomos në periudhën e dimrit ku dimri zgjaste 4-5 muaj e izolohej krejtësisht, me kërkesën e tyre, u shkëput nga nënprefektura e Gusmarit dhe kalojë në vartësi administrative të komunxds së Kardhiqit me qendër Gjirokastrën.

-Komuna e Kuçit me fshatrat Kuç, Bolenë, Fterrë, Çorraj, e Kallarat.

-Komuna e Gusmarit me fshatrat Gusmar,Vërmik,Nivicë, Rexhin, Progonat dhe Lekdush.

Nga viti 1946 deri në vitin 1949 qëndra administrative e Kurveleshit, në shkallë lokaliteti, kaloi në Kuç. Në vitin 1949, me organizimin e ri administrativ, Kurveleshi u shpërbë si njësi administrative, duke kaluar fshatrat në vartësi të rretheve Tepelenë (Kurveleshin i Siperm përveç Vermikut), Gjirokastër (fshatrat e komunës së Kolonjës), Vlorës (Kurveleshin e poshtëm përfshire dhe Vërmikun). Ne vitin 1960 fshatrat Fterrë dhe Çorraj, me kërkesën e tyre, kaluan në vartësi të rrethit të Sarandës.
Kurveleshi i Sipërm, ky vënd i ashpër, por i bukur malor është i vendosur midis maleve në formën e një kështjelle gjigande. Ka pamjen e nje rrafshnalte të lartë e ndarë  nga rrëke 
dhe përrenj të shumtë, që depërtojne deri në zemër të kësaj malësie, duke krijuar kanione të shumta dhe mjaft  interesante. Format karstike më të përhapura në këtë krahinë janë nga më të ndryshmet, duke filluar nga më të thjeshtat deri në ato më të ndërlikuarat, nga brazdat deri tek poljet karstike, nga zgavrat nëntokesore tek shpellat.

Nga  pikpamja  gjeologjike,  kufiri   më i  qartë është në 
pjesën verilindore të kësaj malsie. Nga verilindja dhe lindja ky 
kufi  kalon  në  vargun  Këndrevicë -Trushnicë-Mali i Thatë-
Buza e Bredhit-Mali i Picarit. Pjesën tjetër të teritorit e kapin kodrat dhe luginat e ngushta. Malet jane vendosur njeri pas tjetrit, duke formuar vargje malore, nga të cilat dy janë ato që dallohen më qartë.

Vargu malor verilindor fillon tek pjesa më jugore e majës Tartar, vazhdon me majën e Kendrevicës, që përbën dhe pikën më të lartë të këtij vargu me 2.122 m , njëkohesisht edhe kuotën më të lartë të rrethit të Tepelenës. Gjatësia e këtij mali është afro 7 km dhe gjerësi 2-3 km. 
Pjesa e sipërme e këtij mali është e përbërë prej formacionesh gëlqerore, kurse pjesa e mesme dhe e poshtëme gelqeroret janë të përzier me thjerza stralli. Dimri  këtu  është i ashpër dhe me dëborë të shumtë, e cila në majën e lartë qëndron edhe në verë.

Në drejtimin veri lindor lartësohet mali i Trushnicës 1.617 m i lartë,  me  maja  të  rrumbullakosura  dhe  pak  të coptuara   nga   veprimtaritë  erozive. Lumi  i  Bënçës  e  ndan                         malin e Trushnicës nga Buza e Bredhit që vazhdon me malin e  

e Picarit ku mbyllet dhe kufiri juglinor i kësaj krahine.
Në pjesën jugperëndimore, Kendrevica ulet në Qafën e Luadhit, që  shërben  si  nyje  lidhëse  ndërmjet  Kurveleshit  të Sipërm dhe atij te Poshtëm. Pastaj ngrihet përsëri mali i Këbusit dhe Katana që ulen tek gryka e Zhurit të Kuçit  dhe  vazhdojnë  me  malin e  Thatë i cili përbën kufirin jugor të kësaj krahine. 
Mali i thatë ka lartësi 1.668 m ku pjerrësia e shpateve  të   tij  nuk është  e madhe, por ato janë kryesisht  të  xhveshura 

ku jane të zhvilluara gjërësisht dukuritë karstike. Pastaj më në jug Mali i Thatë vazhdon me qafën  e  Gurit  të Shpuar që shërben  për  lidhjen  e  fshatit Progonat më atë të Golemit që i përket rrethit të Gjirokastres. Me tej ky varg përfundon tek mali Buza e Bredhit.

Teritori i kësaj malsie shtrihet në dy polje karstike, (poljet janë gropa  me  pamje të sipërfaqes së rrethit, elipsit ose e çrregullt disa dhjetra km2, që kufizohen nga të gjitha anët me shpate malesh) polja e Progonatit dhe ajo e Nivicës. Si mure ndarëse midis poljes së Progonatit dhe asaj të Nivicës shërben zona  kodrinore  ë  Gusmarit  me  drejtim  lindje - perëndim, që 

është e vetmja zonë ku gëlqeroret pllakorë janë zhveshur nga materiali i imët, i patretshëm dhe kanë dale drejtpërdrejt në siperfaqe. 

Ndryshe nga polja e Progonatit, e cila dallohet për një bazament të sheshtë dhe pak a shumë uniforme, polja e Nivicës  nuk e ka një  të tillë, fundi  i saj është i çrregullt , me kodra të zhveshura e të përçara nga rrëke të shumta. 
Banorët e kësaj  krahine, përsa i përket origjinës së tyre, duke u nisur nga te dhënat arkeologjike, linguistike dhe historike  tregojnë se janë banorë të lashtë e autoktonë të kësaj krahine. Fisi i fundit Ilir që ka banuar në treven e kësaj krahine  ka qënë fisi i Korvesejve,  prej të cilit e ka prejardhjen edhe                kjo krahinë : Kurvelesh .  
-Në  vitin  1481  në kryengritjen  kunder turqëve që shpërtheu me qender në këtë krahinë në një dokument të kohës nga studimet e Sufflay të publikuar  në   librin e  tij  “Serbi i Arnanasi”, (Serbët dhe Shqiptarët),faqe 65, botuar në Tirane në vitin 1926 thuhet :“….Le ta shohë zotëria jote çfarë do të bënin për juve në Vlorë, se Plesajt e Korvesejt janë me zoterinë tënde...”dhe“...popullsia e ketyre malësive janë më shumë se 50 fshatra, ku dalloheshin krahinasi njësi etnike më vete e në treva të veçanta, Himarjotët, Grisejtë e Korvesejtë.”

-Prof. Dr. Ismet Elezi në librin e tij “E drejta zakonore e labërise”,  viti 2002, duke hedhur poshtë pohimet e E.Çelebia thotë se:“Shkenca jonë ka argumentuar se emri Kurvelesh rrjedh nga fisi  Ilir i Korvesejve , që banonin në këtë krahinë gjatë mesjetës së herëshme”. 

-Ë  njëjta  tezë  është  mbrojtur  dhe  nga Rrok Zojzi në 

librin e tij “Etnografia Shqiptare”. 
Të pesë fshatrat e kësaj krahine kanë altituda të ndryshme nga niveli i detit: Progonati 957 m, Gusmari 943 m, Lekdushi 1207 m dhe Nivica 674 m . Pika më e ulët e kësaj krahine është në Nivicë (Te ura e Lumit) me 670 m, kur lartësia mesatare e rrethit është rreth 730 m.

Gjenezën e emrit të këtij fshati do ta shikojmë në dy drejtime kryesore:
Së pari: Emërtimin e parë të tij
Emri i hershëm i këtij fshati, duke qenë se ka qënë i vetmi  vend  i  banuar  në  këtë  trevë brënda një kalaje, ka qënë  “Keshtjella”. Ky emërtim krahas trashëgimise gojore brez pas brezi , është i dokumentuar nga fletorja zyrtare dt 11.05.1937, ku Parlamenti  Shqiptar i asaj kohe, me propozim të komunave përkatese (midis tyre dhe Komunës së Kurveleshit të asaj kohe), ndryshojë shumë emra fshatrash duke i emërtuar ata me emrin e hershëm të tyre. Midis fshatrave të tjerë ishte dhe emri i fshatit Nivicë i cili u ndryshua nga Nivicë në “Keshtjella”. Emër që nuk i rezistoje kohës duke u quajtur përsëri Nivicë.
Së dyti: (Metamorfoza) Emri Nivicë e ka prejardhjen nga:
A- .Sipas  studiuesit Italian Nicola Lupo fjala Nivica nga  “arkeologjia  leksike” e ka prejardhjen nga fjala “Nevica”,  Nivica = Nevica. “Nevica” nga latinisht në shqip përkthehet “Dëbora”.

Ushtria romake në vitet 167 para eres së re një nga 70 kalatë (kështjellat) që ndërtojë e rindërtojë , ka qenë edhe ajo e Nivicës, duke e riemërtuan atë nga Kështjella në Kështjella e Nivicës,  për  ta  dalluar  nga  kështjellat  e tjera,  që në latinisht 

përkthehet castlle nevica ose kështjella e Dëborës. 

Veç kësaj dyndjet barbare të kohës e detyruan perandorin Bizantin Justinian  që rreth viteve 550-600 ta rindërtonte përsëri këtë kala  gjë që përforcon prejardhjen e emrit Nivice nga latinishtja. 

Me kalimin e kohës ky fshat shkurtimisht u quajt Nivica (Dëbora) duke mos e përdorur më emërtimin e saj të plotë Kështjella e Nivicës

B- Vendi ku ndodhet ky fshat është vend malor (Kurveleshi i Sipërm) e në kohët e herëshme dëbora në këto vise qëndronte deri në 8 muaj të vitit e për shumë muaj të dimrit izolohej plotësisht. Këto kushte klimaterike justifikojnë plotësisht emërtimin e saj  si kështjella e dëborës. 

Por lind pyetja: në këtë zonë jane 5 fshatra  dhe si mund të quhej dëbora vetem ky fshat? Edhe kjo pyetje e ka shpjegimin e saj. 

Fshati Nivice është fshat mbi 2400 vjeçar dhe sipas Dr.Prof. Skënder Anamalit në studimin e tij për zeusin rrufehedhës  nënvizon se lulëzimi i qytezës Ilire të Nivicës ka qenë në shekujt e III-I para eres së re, periudhe në të cilën në këtë trevë nuk ka pasur vend banim tjetër (Nivica ështe i vetmi fshat-kështjellë në Kurveleshin e Sipërm), vendbanimet e tjera janë  shumë  më  të  vonëshme  gjë  që justifikon emrin  Nivicë   (Nevice=Deborë) të këtij vendbanimi.

Këto arsyetime hedhin poshtë shpegimin e bërë në librin “ Nivica permes shekujve te historise ” botim të vitit 1971 ku prejardhjen e emrit Nivicë e mbeshtesin nga sërbo-kroatishtja (Sllavishtja) që do të thotë “arë e vogël”. Dhe nga viti 1971 e në vazhdim është  trajtuar  si  e  mirëqënë  kjo  prej- 

prejardhje e deri dhe te botimi i “Enciklopedise së Kurveleshit” të vitit 2010, me përjashtim të librit të bashkefshatarit tone Irfan Ceka “Nivica përtej historisë së njohur” që është i pari që hedh poshtë prejardhjen e emrit Nivicë nga sllavishtja. (Pavaresisht se jemi te mendimeve ndryshe).

Jam edhe unë kundër prejardhjes nga sllavishtja dhe mendoj se emri që ka sot e ka prejardhjen nga latinishtja për këto arsye: 

-Prejardhja e emrit Nivice nga sllavishtja hidhet poshtë  edhe për vetë faktin që dyndjet sllave kanë qënë shumë më të vonëshme nga ato romake, por problemi qëndron  se emërtimi i fshatit ka mbrapashtesën -icë- që në përgjithësi përdoret në gjuhën sllave si dhe gjatë dyndjeve sllave në vendin tonë shumë emra u kthyen në sllavisht .Edhe në këtë vendbanim  shumica e emra të maleve përrenjve etj janë me origjinë sllave si Këndrevicë, Trushnicë, Zaberdi, Çorovode etj si e tille është menduar që dhe prejardhja e emrit Nivice vjen nga sllavishtja që do te thotë “are e vogel” emërtim që është pranuar deri vonë.  

-Kjo prejardhje nga sllavishtja nuk përputhet me emërtimin arë e vogël (ultesirë) pasi ky fshat ndodhet në krahinën malore të Kurveleshit në rrëzë të malit të Këndrevicës 2122 m mali më i lartë i Shqiperise jug-perendimore. 

Por  mbrapashtesa -icë- ka pasur  dhe të mirën e saj sepse duke qenë mbrapashtesë e gjuhës sllave këtij fshati nuk  ju  ndryshua  emri  ashtu si u ndryshuan emërtimet e tjera në këtë krahinë gjate dyndjeve sllave. Pra të gjitha këto argument hedhin poshtë idenë  që emërtimi i këtij fshati nuk është nga sllavishtja por nga latinishte e konretisht  Nivica duke e quajtur 

këtë fshat-kështjelle La Nevica Castello (Kështjella e Dëborës).

[image: image2.emf]


Këndrevica 2.122 m i lartë

Pra prejardhja dhe metamorfoza e emërtimit të këtij fshati ka qenë:

Para pushtimit Romak........... Kështjella
Gjate pushtimit Romak.......... Castella Nivica (Kështjella 

                                                e Dëborës) 
Pas Pushtimit Romak ..........   Nivica (Dëbora)
Ne vitin 1937 ........................ Kështjella

Mbas vitit 1937...................... Nivica (Dëbora)

Ky fshat kufizohet me 9 fshatra të rrethit të Tepelenës: Progonatin,  Rexhinin, Gusmarin, Lekdushin, Bënçën, Salarinë, 

Dukaj, Veliqotin e Dhëmblanin dhe me 2 fshatra te  rrethit të Vlorës : Vërmik e Bolenë.

Banorët e këtij fshatit kanë një prejardhje shumë të lashtë.  Sipas  Fransua  Pouquevile  (Pukevil)   në  librin  e tij “Udhetime  ne Greqi”, vëllimi i I-rë faqe 173  këtu ka banuar  

fisi  ILIR  i  Amantëve. Në Nivicë  Ilirët  në shekujt e IV-II  para  erës së re  ndërtuan një  kala. Pra gjeneza e fshatit  Nivicë rezulton të jete  rreth shek të IV-te p.eres se re.
[image: image3.emf]


Kalaja është ndërtuar mbi një shkëmb ku është e pa mundur ti afrohesh, në një kryqëzim strategjik rrugësh. Këtu kalon rruga e Salarisë, Kuçit, Bënçës dhe e Vërmikut. 

Në studimin e Prof. Dok. Skënder Anamalit lidhur me prejardhjen e “Zeusit rrufehedhës të Nivices” thuhet se ”ky objekt datohet të jetë derdhur rreth shekujve të III-I para e. re. 
          Nga   gjetjet   e  tjera si  monedha    amante  e  epirote  e fragmente  qeramike  del  se  kjo  ka  qënë  koha  e  lulëzimit të qytezës  ilire  në  Nivicë   të  Kurveleshit  per rrjedhim krijimi i 

saj ka qene para shek te III-I  para erës se re d.m.th rreth shekujve të IV-II p.erës se re.
Pozicioni strategjik dhe kalaja që u ndërtua në atë kohë, bëri që ky vend-banim të ishte  “ Qëndra  e dytë e banimit me rëndësi  e fisit Ilir të Amantëve“ - (Pouquevile). Kjo kala u rindërtua për herë te parë  nga romakët rreth viteve 167 para erës së re. 
Rindërtimi i dytë i saj u bë në  kohën  e perandorisë Bizantine, perandori Justinian rindërtoje krahas kalave  të tjera edhe kalanë e Nivicës e cila nga dyndjet dhe luftrat e zhvilluara në atë kohë ishte rrënuar plotësisht. 
Në shekujt e VI  dhe VII-të të erës sonë, kjo kala është rindërtuar  përsëri  gjatë  dyndjeve  sllave dhe  rindertimi i katërt dhe i fundit i kësaj kalaje është bërë nga turqit  gjatë  sundimit  të  tyre  në  vendin  tonë  që  vërtetohet  dhe  me  fermanin e  portës së lartë drejtuar sanxhak beut të Delvinës të vitit 1606 që trajtohet në kapitullin e luftës për liri e mbijetesë. 

Rënojat e kësaj kalaje ndodhen në një shkëmb të thepisur, rrethuar nga humnera, me lartësi 200-400 m. Kjo kala nga  tre  anë  ka një mbrojtje natyrale nga këto humnera, ndërsa 

vetëm  nga  perëndimi  është  e  mbrojtur  nga  një mur guri me gjeresi mbi një metër.

Deri vonë pranë shtëpisë së fisit Kaçupaj, që ka qenë brënda kalasë, është ruajtur një portë e brendëshme me qemer ndërtuar me gurë të latuar me gjatësi 0,5-1 metra të nxjerë nga shkëmbejt e zonës. 

Në anën lindore të saj dallohet një shteg pothuajse  shkallore  që  zbret  në  lumë  nëpërmjet  një  porte  të  çarë  në shkëmb. Ky shteg pothuajse vertikal lidh kalanë me lumin e këtij fshati  si  dhe  me  dy  mullinj  bloje  (Monument Kulture) 

që funksiononin në atë kohë. Me sa duket ky ishte i vetmi shteg i furnizimit të kalasë në raste rrethimesh.

Pamje te mbetjeve te kalase

Kjo kala për nga lashtësia si dhe ndërtimi ka ngatëruar edhe  disa  dijetare  të  cilet  përpiqeshin  të lokalizonin  qytetin antik  Amantian. Përpjekjen e parë, për të lokalizuar Amantian, 

                              Nivica     Historiko – Turistike                  35
e gjejmë në veprën e Pukevilit, në të cilën ai përshkruan udhetimet e tij. 

Sipas tij, rrenojat e Amantise, gjinden prane fshatit Nivice te Kurveleshit ku kishte “nje akropol me mure ciklopike, me restaurime me te vona, midis te cilave copa shtyllash e mbishkrime” . Pukevili, për të argumentuar lokalizimin e Amantise në Nivicë, ka sjelle dëshmine e Ps. Skylaksit dhe Tabelën Peutingeriane. 
I një mendje me Pukëvilin ka qenë edhe V.M.Leak, edhe ky vizitojë rrënojat e kësaj kalaje në vitet 1804-1805 dhe pa atje mbeturinat e qytetit të lashtë të Amantiasë.  
Për të provuar se në Nivicë duhet kerkuar Amantia, ai radhiste të dhënat e gjeografëve e të itinerareve antike, duke shtuar edhe ngjarjet nga lufta civile midis Cezarit e Pompeut.
            Vendosja e qytetit ilir Amantia, ne rrënojat e Nivices, sipas Pukëvilit e Likut, u pranua edhe nga studiues të tjerë të shek. XIX, të cilët u morën me gjeografinë antike.
 Amantine e vendosen në Nivicë edhe numismatët e parë, që studiuan monedhat e këtij qyteti. Kështu bëri edhe Tomasheku në Enciklopedinë Pauly-Visova, në artikullin Amantia.

Nivica mbeti si vend i mundshëm i Amantisë ende për një kohë derisa në këtë krahinë të Ilirise së Jugut, nuk u zbuluan rrënoja qytetesh të tjere të lashtë. Kundër këtij lokalizimi doli H. Kiperti. Ai e lokalizoi Amantinë në luginën e lumit Shushicë, diku afër fshatit Brataj.

Në të vërtete, simbas zbulimeve të më vonëshme, kjo kala nuk ishte  qyteti antik i Amantias (i zbuluar më vonë në fshatin Ploçe të Vlores) por Kalaja e qytezës Ilire të Nivicës. Lashtësinë e këtij fshati veç kalasë e vërtetojnë  edhe elementët 

arkeologjike të gjetur këtu Sipas Revistës Arkeolo-gjike “ILIRIA” Nr 1 të vitit 1984, faqe 115-116, botim i Akademise  së  Shkencave,  në artikullin e  Prof. dr. Skënder  Anamalit: " Nje  figurë bronzi  nga  Nivica  e  Kurveleshit "
thuhet tekstualisht :
 “Në vitin 1978, në fshatin Nivicë të Kurveleshit, në vëndin e quajtur Plodë u gjet një figure e vogël bronzi. Figura është 8 cm e lartë dhe e thyer në të dy këmbët . 

Ajo  paraqet  një  mashkull lakuriq me pamje kërcë- 
nuese …..Bie në sy, edhe pse i dhënë pa shumë hollësira, trupi muskulor . Në pëllëmbën e dorës  së  djathtë ka   një   vrimë  të   rrumbullaktë  e  cila  shërbente   për  të mbajtur një atribut që ka humbur. Duke e parë në tërësi këtë figurë bronzi nuk është e vështirë të kuptohet që kemi përpara  Zeusin rrufehedhës. 
Analogjitë më të afërta do t′i gjejmë tek figurat e Zeusit të Dodonës. 
Një figurë e ngjashme me përmasa më të mëdha dhe me një nivel të mirë artistik, është  gjetur  edhe në Apoloni, figura  e Zeusit te Nivices nuk  është një prodhim  me  vlera artistike të dukshme dhe kohësisht më i vonë  se  ekzemplaret  e Dodonës  të  Apolonisë. Mënyra si  prodhim me vlera artistike të dukshme dhe  kohësisht  më i vone se ekzemplaret  e   Dodonës   të  Apolonisë. 
Mënyra  si  është  derdhur kjo  figure ,  tiparet e përgjithshme  të  saj   na  shtynë  të   mendojmë  se  kemi  të 

bejme me nje prodhim të punishteve  të  Amantias, teritorit  të së cilës i takon edhe vëndgjetja e saj, Nivica e Kurveleshit
Duke  u nisur nga  këto të  dhëna figura mund të datohet në 

shekujt III-I para e. re.

Zeusi  Rrufehedhës

shekujt III-I para e. re. Nga gjetje të tjera, monedha  amante e epirote e fragmente qeramike del se kjo ka qënë koha e lulëzimit të qytezës ilire në Nivicë të Kurveleshit”. 
Ndër elementet e tjerë arkeologjik të gjetur në këtë fshat  jane  dhe figura  në  bronx e një shqiponje, si dhe amfora, 

kupa, pjata, skifosa, tjegulla, stoli dhe objekte të  tjera,  të cilat datohen në të njëtën periudhë me Zeusin rrufehedhës. 
“ Shqiponja  në  bronx është një ndër zbulimet e tjera të 

bëra gjatë gërmimeve  arkeologjike  në  Nivicë të Kurveleshit. 
Ky  objekt  ë  ka  lartësinë  8 cm, gjërësine  e krahëve të hapura 10 cm dhe peshon afro 250 gr”. 

Shqiponja në Bronx
Lashtësia e qytezës së Nivicës ka tërhequr vëmëndjen e shumë dijetarëve e studiuesve europianë të cilët e kanë vizituar vetë këtë fshat si:
              -I pari qe e ka vizituar kete kala ka qene Gjeografi i degjuar Skilaçi para eres re, te cilin e citon edhe Pukëvili ne vitin 1806.

             -  Skilaksi para eres re

                   -  Fransua Pukëvili në fillim të shek.te XVIII,
                   -  M.Leak׳s në vitet 1804-1805. 
                   -  Holland në vitin 1819. 
 -  N.G.L. Hammond në vitin 1930
Sipas Prof. Dr. Valter Shtylla Nivica përbën “një kompleks me vlera të trashëgimisë kulturore, një vendbanim ilir me një vazhdimësi të pandërprerë jetese gjatë Mesjetës, në periudhën osmane e deri më sot”.  

Konstatimin e Prof.Dr. Valter Shtylla e forcon  më shumë gjetjet që po bëhen nga shumë persona të ndryshëm në trevën  e  këtij  fshati , siç  psh  në  vitin  2010  po  në  vendin e 

quajtur Plodë, ku është gjetur i famshmi Zeusi Rrufe hedhës, si një vathi flori si dhe mbi 20 copë monedha argjendi e bronxi. Forma private e gjetjes së tyre bën të mundur që shume objekte te pa përsëritëshme para historike nuk do tu gjëndet adresa. 

Le të shërbeje ky konstatim si një thirrje për organet përkatëse Arkeologjike të vendit tonë si në rang Qarku apo dhe Republike për kryerjen se më shpejt të punimeve të mirëfillta arkeologjike në këtë fshat  ndryshe do të jetë shumë vonë e me pasoja të pa riparushne për detyren e këtyre organeve në dëm te historisë së këtij fshati. 

Vathi –zog flori dhe monedha argjendi

KAPITULLI    II
P O P U L L S I A

Nivica që në kohët e lashta ka qënë një nga fshatrat më të mëdha të  krahinës. Regjistri i perandorisë osmane i vitit 1431 që mban titullin “Sureti Defter i Sanxhak Arvanid  1431 - 84  A.B. - 3 “, (Kopje e regjistrit të Sanxhakut të Shqiperisë), botuar në Ankara në vitin 1954 nga Halil Inalçik, përbën burimin e parë dhe më të saktë të numurit të familjeve të çdo fshati që do të paguanin detyrimet ekonomike perandorisë osmane  (timeret e taksat). 
Në këtë regjistër Nivica  figuronte me 40 hane, numur ky relativisht i madh, po të kihet parasysh përbërja patriarkale e familjeve të asaj kohe dhe po të krahasohet me fshatrat e tjerë të kësaj krahine, ku Progonati figuron vetëm me 6 hane, Kuçi me 48 hane etj. ndërsa fshatrat Lekdushi, Gusmari dhe Rexhini nuk figurojnë fare në këtë dokument. 

Historikisht Nivica ka qënë ndërtuar si qytezë autoktone brënda  rrethimit të kalase së saj. Sipas të dhënave kjo qyteze ka pasur mbi 350 shtëpi, ku predominonin ndërtesat 2  katëshe, kati i parë përdorej për rezerva ushqimore (katua) dhe kati i dyte për banesë familjare. 
[image: image10.png]



“Kalaja” vëndi i fshatit të hershëm
Por rritja e popullsise nga njëra anë, dhe vendi i ngushtë

brenda kalasë bënte të mundur që këto shtëpi të ndaheshin nga njera tjetra me rrugica shumë të ngushta 1-2 m, si dhe shumë shtëpi ishin ndërtuar në anë të greminës ku disa prej tyre ekzistojnë edhe sot. Kjo qytezë ndahej në dy lagje të mëdha që quheshin :
-Lagja Petoshataj  dhe Lagja Gërxaqaj. 
1.Lagja Petoshataj  përbëhej nga  4 mëhalle:

Gaxhaj Xhoshaj Skëndaj Trushaj
           2. Lagja Gërxaqaj  përbëhej nga 3 mëhalle :

                      Selimaj Nikecaj  Strataj

Lagja Petoshataj, ishte lagja më e madhe e përbëhej nga mbi 59 fise, kurse lagja Gërxaqaj nga mbi 21 fise, gjithsejt fshati perbëhej  per  mbi 80 fise, Emertimet e ketyre fiseve jane mbas 

shek te XVIII,  periudhë  në  të cilen ky fshat si gjithë krahina ku bën pjesë u kthye në fenë myslimane(Sekti Bektashian). 

1. Lagja Petoshataj  
1.Gaxhaj         2.Xhoshaj
        3.Skendaj        4.Trushaj
Beci                  Beqohita              Baze              Beqiri

Bega                 Bida                     Bresha          Berda

Caca                 Brahimi               Bushi            Goxhi

Dalani               Çela                     Bylyshi         Kuka

Dashi                Deda                    Dajko            Leka

Kaçupi              Hyseni                 Hazizi           Mala

Lopa                 Hasanmema        Gjoni            Mema

Matuka             Koka
   Jaupi              Rusto

Memisha           Laba                   Malorami      Serjani

Micka
  Lila
                      Saka              Tare

Sejdia
  Runa                    Seferi             Etj.

Suta
  Seferi
    Skenduli

Tahiri
  Taipi
                   Skendi

Tota
  Tare
                  Xhaka

Veshi
  Xhaferi
               Xhima

Xhufi
  Xhoshi
   Zana

Etj.
  Ziguri
            Etj.

                               Etj.

                              Nivica     Historiko – Turistike                  49
2.Lagja Gërxaqaj :
1.Selimaj                     2.Nikecaj
3.Strataj

Beqa
          Ceka
            Dema

Bozha
          Hoxha
            Duka

Bushi
          Jonuzi
            Hita

Çaka
          Masupi
            Liza

Maloçali
          Merja
            Llapi

Nesha
          Piluri
            Topi

Qamili
          Shehu
            Etj.

Etj.                                     Suli

                                           Etj

Më vonë si rezultat i shkaqeve social ekonomike siç mund të përmendim rritjen e popullsisë, hapesirës së ngushte brënda kalasë, si dhe largësise gjeografike nga tokat bujqësore e sidomos të kullotave, u bë e mundur dalja e fshatit nga kalaja e ndërtimi i banesave pranë pasurisë së çdo fisi. 

Duke u nisur se baza ekonomike ishte blegtoria  mbas daljes nga kalaja, grumbullimi  bazë fiseve u bë  pranë kullotave të tyre ku krahas staneve ndërtuan edhe shtepitë e banimit. Si  qëndra  banimi të herëshme të këtij fshati kanë qënë vëndet e quajtura “Vrutka”,  “Portisht”,  ”Kurmën” etj. 
            Në  Vrutke ekzistojnë  mbeturina  të  herëshme  banimi, 

gjurmet ë një   gërmadhe   që edhe sot emërtohet  “Kisha” si  dhe  mbeturina tjegulla e qeramike.                
Në Vrutkë ka dhe një burim me ujë të bollshëm e shumë i ftohte që vjen nga mali i Këndrevices nga i cili furnizohet sot ky fshat me rrjedhje te lirë per 24 orë.
[image: image11.png]



“Vrutka”

 “Portisht”
Interesant për këtë fshat është fakti që me gjithe zhvillimet e ndryshme  të   kohërave  të mëvonëshme,  siç mund  të   përmendim  daljen  e  fshatit  nga kalaja e kalimit  në 

vend banime të reja (tre fazat e ndryshimit  të vend  banimit  të  këtij  fshati)etj,  emërtimet si të lagjeve dhe të mëhalleve jane ruajtur me fanatizëm e sot ky fshat nuk ka emërtime të reja për lagjet  apo  mëhallët megjithëse  mbas daljes  nga kalaja  ka një

grumbullim të ri. 

Sot në një vend banim gjen familje të lagjeve e  të mëhallëve të ndryshme nga  njëra-tjetra pasi ato mbajnë prejardhjen e herëshme që kanë pasur që kur ishin brënda kalasë .
Realiteti është që edhe sot pavarësisht nga vendbanimi apo largësia e tyre, familjet që ishin të një mëhalle, kanë qënë dhe janë shumë të lidhura midis tyre si për raste lindje, dasme apo vdekje, sepse familjet brenda mëhalles quheshin “te një barku”. Brënda të njëjtës mëhalle kanë qënë të ndaluara martesat midis familjeve. 

Faza e trete e lëvizjes se vend-banimit të popullsisë së këtij fshati është ajo e rigrumbullimit  të saj  në pozicionin që ka sot . Ky rigrumbullim u  bë  sepse  shpërndarja  e  fiseve pranë pasurisë së tyre i largojë shumë nga njeri tjetri. Kjo gjë bëri atë që pranë pasurive të tyre, sidomos kullotave, familjet lanë stanet përkatese, kurse shtëpite e banimit ti ndërtonin më prane njeri tjetrit duke qëndruar më afër në hallet e gëzimet e tyre. 
Por me gjithë grumbullimin e familjeve, disa fise deri vonë qëndruan në vëndet e pasurise tyre si në Stok, Raçan etj, ashtu si kunder edhe disa fise të tjera nuk u larguan  nga vënd qëndrimi i pare i këtij fshati , nga Kalaja. Përqëndrimi i fshatit u bë, në pjesën dërmuese të tij, gjatë bregut perëndimor të lumit  të  fshatit e nje pjesë në bregun lindor  te  tij  dhe shtrihet  

në një gjatesi prej 1-2 km. Qendra e fshatit u bë vendi që sot quhet “Sheshi i Xhamisë”.
Në shtrirjen gjeografike të tij, konfiguracionit të terenit i cili përveç lumit përshkohet dhe nga përrenj të tjerë, për lidhjet midis vendbanimeve janë ndërtuar disa ura të herëshme  harkore  me  qemer guri. 
Nga  4 ura  të tilla , nga  të cilat  2 mbi lumin e fshatit dhe 2 mbi përrenjt e tjerë, sot  funksionojnë 3 prej tyre si ura e Corovodës , Mullirit dhe ajo e Lumit .
Nga 4 ura harkore 3 prej tyre lidhin vend-banimet me mullirin e  blojes  së drithrave, gjë që tregon rëndësine e madhe të këtij  objekti  për  kohën  në të cilën shërbente, sepse në to bluanin drithin jo vetëm banorët e këtij fshati por edhe  fshatrat për rreth si Rexhini, Gusmari e Salaria.

Ura e Çorovodës
Historikisht  sipas  periudhave  të  zhvillimit  të  tij  ky  fshat  ka pasur tre mullinj të tille. Mulliri i parë i cili quhej mulliri i “Guvës” ka qënë ndërtuar e ka  funksionuar  në kohën                 

kur ky fshat ishte brënda kalasë,  ky mulli për mënyrën e ndërtimit të tij ka qënë një vepër shumë interesante .

Ura  e  Mullirit

Më vonë në fazën e daljes nga kalaja, duke u nisur se mulliri i guvës ishte shumë i veshtire për kafshët e ngarkesës si dhe larg vend banimit te ri të fshatit, u ndërtua një mulli tjetër i  quajtur mulliri i “Sefere”prane urës madhe. Mulliri i tretë i quajtur mulliri i “Bushe” është ai që ka funksionuar deri tani vonë. 
Ura e tretë që quhet ura e madhe lidh dy pjesët e fshatit, atë perëndimoren me atë verilindoren që midis tyre ndahen nga lumi i Nivicës, mbi këtë  urë është ndërtuar ura për rrugën automobilistike. 
Ura e katërt është plotësisht e dëmtuar, lidhte pjesën verilindore të fshatit me mullirin e blojes . 

Keto ura janë një pasuri e pa çmuar e këtij fshati për të cilën mendojmë se Komuna  apo dhe komuniteti i këtij fshati duhet të tregojë më shumë kujdes për mirembajtjen e tyre për të mos i lënë që ato të shkojnë drejt shkatërrimit.

Ura e Lumit, mbi te cilen eshte ndertuar ura auto.
Duke qënë dhe fshati i dyte më i madh i kësaj treve historikisht edhe emigrimet nga ky fshat kanë  qënë të mëdha në numur. Arsyet kryesore të këtyre emigrimeve kanë qënë:

-Pjesmarrja në luftrat e shpeshta si ushtarë apo drejtues ushtrie. 

-Shmangiet nga dëmtimet e luftrave që nuk ishin të pakta në këtë krahinë.

-Arsye ekonomike e sidomos kullotat pasi siç dihet kjo krahinë për dimërimin e bagëtive merrnin kullota me qera ne Sarande e Delvinë.
-Hasmeritë e ndryshme.

-Shmangien nga persekutimi i luftes së klasave si antarë të organizatave nacionaliste, etj.

Emigrimet janë bërë në dy drejtime kryesore: jashtë vendit duke filluar që në kohët e lashta, mbas vdekjes së Skënderbeut e në vazhdim. Shumë familje niviciote në këto periudha janë larguar kryesisht në Turqi, Egjypt, Itali  etj. Por mbas vitit 1900) pati largimet më të mëdha nga ky fshat sidomos ne Greqi,Europen Kontinentale , Amerike etj. 

Drejtimi tjetër i largimeve fshati ka qënë emigrimi brënda Shqipërise. Keto lloj largime për arsye të ndryshme ka pasur në vazhdimësi  që  në  kohë  të herëshme. 

Sipas te dhënave, fshati  Resulaj në rrethin e Vlorës është krijuar nga banorë të larguar nga Nivica mbas viteve 1700, një pjesë e fiseve të fshatit Nivicë Bubar të rrethit Sarandës e kanë prejardhjen nga Nivica e Kurveleshit, fisi Petoshataj në Dukat të Vlorës jane me origjinë nga Nivica duke marrë mbiemrin nga lagja Petoshataj e këtij fshati .Ky fis sipas te dhënave është larguar nga Nivica rreth viteve 1750-1770 për ti shpëtuar hasmërisë për të cilën flet dhe  kënga popullore :
                "Këndrevica mal i lartë 

                        Del një tym, hapet një flakë

                        Thonë u vranë Petoshatë

                        Petoshatë nga Nivica

                        Nuk e dinë se ç׳është frika". 
Familje të tjera me prejardhje nga  Nivica sot gjen në gjithë qytetet  kryesore të vendit.

Para viteve 1913-1914 ky fshat kishte rreth 325 shtëpi me një popullsi  prej 1.450 banorë. Por më vonë  si  rezultat i luftës italo-greke ku ushtria greke në vitin 1914 krahas fshatrave tё tjerë të kësaj krahine beri shkrumb e hi të gjithë fshatin  Nivicë,  e  shumica  e  fshatarëve    mbeti  pa  shtëpi  e pasuri , detyroje   shumë   familje  niviciote  të   shpërnguleshin 
përgjithmone  nga  vëndlindja  e  tyre. 
Ne  regjistrimet  e  vitit 1923 në  këtë  fshat banonin vetëm 150 familje me 1.025 banorë. Pra ne kete vit ky fshat pati  rreth  425  banore me  pak, banorë të cilët u larguan  dhe u

sistemuan në rrethe të tjera mbas luftes italo-greke. 

Për periudhën kohore mbas vitit 1945 periudha e shkrirjes së rrethit të  Kurveleshit dhe e kolektivizimit te fshatit (krijimit të koperativave bujqesore) një numur i madh familjesh u lejuan që të largoheshin nga ky fshat. 

Largime më të mëdha në numur të familje në këtë periudhë pati sidomos ne  rrethet:

- Tirane mbi 30 familje  nga  fiset : Bega, Beqo, Bida, Bylyshi, Cekaq, Gaxha, Hazizi, Hoxha, Hyseni, Liza, Maloçali, Masupi, Matuka, Memishau, Merjo, Micka, Nesha, Petoshati, Piluri, Runa, Rusto, Sejdia, Tare, Xhaferi, Xhima, Xhufi etj.

-Fier mbi 20 familje nga fiset:  Bida, Brahimi, Bushi, Bylyshi, Duka, Hasanmema, Hazizi, Kaçupi   Lila, Lopa, Mema, Shehu, Suli, Taipi, Tare, Topi, Xhaka etj.
-Vlore mbi 20 familje nga fiset: Beci, Beqohiti, Bylyshi, Ceka, Dajko, Dema, Duka, Hazizi, Hoxha, Mala, Nesha, Petoshati, Shehu, Suli, Xhaferi, etj. 

Ndër arsyet e tjera largimit nga fshati në vitet në vijim, ka qënë edhe arsimimi. Si fshat arsimdashës  shumë bashkë- fshatarë, sidomos të rinj, të cilët  mbaronin shkollat e Larta dhe emëroheshin në rrethe të ndryshme të vendit e që më vonë tërhiqnin edhe familjet e tyre në këto rrethe. 

Edhe ato nuk ishin të pakta sepse gjate kësaj periudhe kanë mbaruar arsimin e lartë mbi 100 bij e bija të këtij fshati. 

Por shpërngulje në masë të gjërë nga ky fshat pati mbas vitit 1991 si rezultat i levizjes së lirë të popullsisë ku shumë familje u shpërngulën në rrethe të ndryshme të vëndit për një jetë më të mirë. Edhe në këtë  periudhë drejtimi  i  shpërnguljes 

kryesisht ka qënë në:
-Tiranë mbi 30 familje nga fiset: Beqo, Bida, Bresha, Çako, Ceka, Duka, Hasanmema, Hita, Hoxha, Hyseni,Kuka,Lila,Liza, 

Lopa,Mala,Matuka, Merjo, Runa, Rusto, Seferi, Skënduli, Suli, Tare, Xhaferi, Xhaka, Xhufi etj.
-Vlorë mbi 15 familje nga fiset: Bega, Beqiri, Beqo, Ceka, Dajko, Gjoni, Kaçupi, Matuka, Merjo, Micka, Piluri, Seferi, Xhoshi, Zano etj,
-Fieri mbi 10 familje nga fiset: Beci, Bida, Ceka, Lila, Lopa, Matuka, Seferi, Shehu, Veshi etj. kurse  në rrethet e tjera numri 

ka qënë më i vogel. 

Kjo shpërngulja u bë kryesisht  në qytete në krahasim me shpërnguljet e para të cilat u bënë të komanduara nga shteti asaj kohe në rrethinat e këtyre qyteteve si në ish N.Bujqësore të këtyre rretheve etj.

Ky emigrim u bë si brënda vendit por dhe jashte tij. Sot nje numur i madh niviciote apo me prejardhje nga ky fshat gjen në Europe e sidomos në Greqi, Itali , si dhe në Sh.B.A, Kanada e deri në Australi.  Kjo gjë bëri të mundur që sot në Nivicë të banojnë rreth 40-50 familje me rreth 150-200 banorë.

 Nё të ardhmen, rregullimi i infrastrukturës përkatëse do të bëjë të  mundur jo vetëm ndalimin e fenomenit  braktisje  por edhe rikthimin e të larguarve pasi ata këtu kanë pasuritë dhe njerzit e vet . 
Eshtë rasti të theksojmë  se  kohët e fundit disa familje të larguara në rrethe të tjera kanë filluar të riparojnë  shtëpitë e tyre në këtë fshat, inisiativë e cila do përkrahur e inkurajuar për gjithë bashkëfshatarët tanë kudo që janë.

KAPITULLI    III

   B E S I M I
   F E T A R
Para sundimit turk, besimi fetar, ashtu si i gjithë krahinës së Kurveleshit të Sipërm  edhe për këtë fshat ka qënë ai i krishterë.        

Kurveleshi ka qënë një nga krahinat e fundit të malësive të jugut që pranojë të kthehet në fenë myslimane. Kjo periudhe duhet ti perkasë shekullit të XVII, ashtu siç pranohet edhe në Hronografinë e Epirit të Aravantinos. Në këtë konkluzion arrihet edhe duke u nisur nga faktorët :
a) Sipas një dokumenti turk të vitit 1789, në ndarjen tokësoro- administrative të Turqise, krahina e Kurveleshit formonte një unitet me krahinën e Himarës, e cila, sikurse dihet, e ruajti deri në fund fenë e krishterë .
b) Akoma edhe sot si në fshatin Nivicë ka mbiemra familjesh apo emra vendesh të fesë së krishterë.
c) Në të gjitha fshatrat e kësaj treve dihen ku kanë qënë ndërtuar kishat përkatese. Kështu në Nivicë edhe sot ato emërtohen sipas vëndeve ku kane qënë ngritur historikisht si : kisha e Drimoit, Vrutkës, Vinjës, Kurmënit, Kuke etj .
Ndikimi i fesë myslimane në këtë krahine ka qënë  rela-

tivisht i ulet. Vetë fakti që gruaja e kësaj krahine nuk e njohu perçen dhe asnjëhere nuk qëndroje e  mbyllur brënda shtëpise por punojë krah per krah me burrin, apo që veshjet tradicionale me fustanelle e qylaf, asnjëhere  nuk u zvëndësuan me veshjen e pushtuesit, tregojnë atë që ndrrimi i fesë, nga të krishterë  në  mysliman  u  bë vetëm për efekt të eleminimit të taksës për çdo mashkull që u vendos nga perandoria osmane për ato  fshatra që nuk donin të ndronin fenë.

 Mbas ndrimit të fesë nga e krishterë në atë myslymane (sekti Bektashian) në këtë fshat u prishën kishat  e në mes të fshatit u ndërtua një xhami prej nga e ka prejardhjen edhe sheshi i këtij fshati, sheshi xhamisë. Por sot nga kjo xhami  kanë ngelur shumë pak gjurmë. 

Sipas  të dhënave të herëshme:” Prifti i fundit i këtij fshati thuhet  të kete qënë  Niko Ceka. Në kohën  kur u pranua ndrimi i fesё, turqit  u  futen  në kishë dhe e kapën për mjekrre duke i thënë pse nuk e ke ndruar fenë. Duke parë egërsine e tyre atëhere ky u përgjigj se e ka ndrruar fenë e qe bërë hoxhë si dhe tё tre djemt e tij që ishin prezent u  tha se njerin e  quanin  Dervish, tё dytin  Dalip  dhe  tё  tretin   Faik.”.   Kështu  

shpëtojë  jetën e  tij nga ekzekutimi prifti  i  fundit  i këtij fshati. Vertetësinë e kësaj historie e shpegon fakti se brez pas brezi emrat Dervish, Dalip e Faik jane trashëguar ne fisin  Ceka. 
Mardhëniet ekonomiko-shoqërore të kësaj krahine rregulloheshin  sipas  të  drejtës zakonore. E drejta zakonore në

Labëri është zbatuar sipas “Kanunit të Papa Zhulit” që  përfaqësonte tërësinë e normave të pashkruara  të  përcjella  në  traditën gojore nga një brez në tjetrin e që kanë shërbyer  për rregullimin e mardhënieve juridike në fusha të ndryshme te jetës. 
Ajo është produkt i mënçurisë së popullit dhe i  pleqe-ve anonimë që merreshin me zgjidhjen e çështjeve  konkrete e që respektoheshin vullnetarisht nga të gjithë banorët e komunitetit. Kullotat si  baza  kryesore ushqimore e blegtorise kane qënë kolektive per çdo mëhalle e nuk prekeshin nga barinjt e mëhalleve të tjera, veç kullotave verore, të përbashkëta kane qënë edhe disa toka të tjera, që me vendim të pleqësisë së fshatit viheshin në ruajtje per t׳u shfrytezuar si kullota dimërore etj.                                                                                                                          
Në përshtatje me kushtet e reja historike dhe ekonomiko-shoqërore, here  pas here kjo e drejtë ka pasur ndryshime historike.   Ne gjysmën e dytë të shek. të XIX, kjo e drejte pëson evolucionin e saj te parë, nëpërmjet  reformave, ndryshimeve  e heqjes së disa normave të vjetra  nga Kuvëndi i Vilajetit në kuptimin ndërkrahinor, i mbledhur në Zhulat rreth  viteve 1830-1850. Këto ndryshime lidhen nga njëra anë, me orvatjen e pushtuesve osmane per të zbatuar reformat e Tanzimatit dhe, nga ana tjeter, me qëndresën e popullit  kundër 
                              Nivica     Historiko – Turistike                  77
tyre, ku bënte pjesë edhe ruajtja e së drejtës zakonore, sigurisht në përputhje me kërkesat e kohës. Në Kuvendin e Vilajetit morën pjesë përfaqësuesit më të shquar të krahinave, jo vetëm si luftëtarë trima e patriote, por edhe si burra zakoni që gëzonin respektin e besimin e popullit. Përfaqësuesi i fshatit Nivicë në këtë kuvënd ka qënë Hodo Aliu (Nivica). Vendimet e këtij kuvëndi, për reformat e së drejtës zakonore, u quajten “Shartet e Idriz Sulit”. Me rëndësi të madhe  historike  ishte  Kuvëndi  i  mbledhur  në Kuç, me  28 nëntor  1924, i përbërë nga më se 300 delegatë të labërisë.
 Në këtë kuvend Nivica  perfaqesohej nga vëllezërit  Riza dhe Vehip Runa. Por, me  gjithë këto përpjekje mjaft zakone të vjetra mbijetuan jo vetëm në mardhëniet familjare e martesore, por edhe në fusha të tjera.
Dokumentet  arkivore hedhin dritë për   qëllimet e kuvendit si në drejtim të reformës së zakoneve të vjetra, ashtu dhe në problemet shoqërore që u trajtuan këtu që kishin të bënin me hapjen e shkollave, mbrojtjen e shëndetit të popullit, zgjerimin e ndërlidhjes etj. 
Nikëlls Hammond, studiues anglez i historisë antike i cili në vitin 1930 ka vizituar fshatin Nivice, në librin ë tij “Epiri” shkruan:

“Lashë Vloren pas dhe u ktheva në thellësi të Kurveleshit për të vizituar fshatrat kryesore, Gusmar - Reç dhe Nivicë-Lopës..... Natën e parë të vizitës sime në Nivicë, u ftova nga kryetari mëhallës. Ai më priti me shumë ceremoni.....Të gjitha shtëpitë në Nivicë dukeshin si fortesa dhe ashtu ishin vërtetë. Nga ana tjeter, çdo mëhalle është një qendër e fortifikuar........Nivica është një zinxhir mëhallash, çdo mëhalle 

ka  nje  grup  familjesh  dhe  çdo  shtëpi  e  madhe  përbën   një familje. Në Nivicë dhe në bashkësitë e tjera të Kurveleshit, meshkujt janë antarët e privilegjuar. Ata mblidhen në kuvendet e përgjithshme dhe rregullojnë çështjet e grupeve të një gjaku. 

Në kohen e sundimit turk, ku gati gjithë administrimi kryhej nga fiset dhe grupet përbërëse të një gjaku, vendimet në mbledhjen e përgjithëshme ose në “kuvend” bëheshin të detyrueshme për të gjithë burrat në moshë. Mbledhjet e kuvendit mbaheshin në vend të hapur. Kryetar i mbledhjes ishte kreu i familjes udhëheqëse në një grup fisnor, ose plaku më i moshuar i krahinës, në rastin kur takoheshin disa grupe fisnore”….

Mbas vitit 1945, në pamundësi për të nxjerrë shpejt të gjitha normat juridike, shteti u  detyrua  të lejonte heshtazi  zbatimin e normave të së drejtës zakonore në sfera tepër të kufizuara të jetës si në rregullimin juridik  të kontratës së qirave midis pronarëve të bagëtive, në fushën penale lejimi i institutit të besës dhe pajtimit të gjaqeve etj. 

Me daljen e ligjeve në rrjedhën e viteve për rregullimin e mardhënieve shoqërore të jetës, ngushtohej për herë e më shumë sfera e zbatimit të normave të së drejtës zakonore. Ato çfaqeshin më tepër në trajtën e koncepteve patriarkale e koservatore, sidomos në mardhëniet familjare e martesore.
Me vendosjen e demokracisë u krijuan kushte reale për emancipimin e shoqërisë edhe në këtë krahinë, për ndërtimin e shtetit juridik, rregullimin e të gjitha mardhënieve shoqërore nëpërmjet ligjeve   të shtetit dhe për zhdukjen e plotë të mbeturinave të normave kanunore me karakter patriarkal e konservator. Natyrisht  ky  është  një  proces i gjatë e i vështirë,

sepse në  periudhen  e tranzicionit postkomunist qëndresa  e normave të  së  drejtës  zakonore  është  e  pranishme   dhe mentalitetet e së kaluarës ushtrojnë ndikimin e vet në grupe shoqërore të caktuara. 
Por gjithsesi emancipimi i shoqërisë në tërësi është i pa shmangshëm. Një ndikim tё konsiderueshёm nё këtë drejtim do tё ketë edhe ndrimi i bazёs ekonomike ku prona private do tё ndikojë jo vetёm nё ndryshimet ekonomike tё çdo familje por edhe nё mentalitetet e mardhёniet midis njeri tjetrit.

